
　〈陳建曰楊文貞以吏部循資陞授不足以得人乃今棄京三品以上保舉至李文達天順日錄則深言保舉之〉

　〈弊不若歸其權于吏部至霍文敏奏議則又言權歸吏部之弊而欲五品以上京堂缺皆會椎衆言矛盾二弊〉

　〈互攻將何適而可愚以爲不若遂行周官推賢讓能之法豫令百官推讓奏薦一官缺吏部擇所讓最多者奏〉

　〈授之不俟臨缺輕信一人之舉而遽授焉擢授由吏部而所以擢授者吏部不與焉如此庶幾乎其可也〉

上下詔求賢復出御製擬猗𥳑操及四言招隱詩賜諸大

臣

　〈猗蘭操曰蘭生幽谷兮曄曄其芳賢人在野兮其道則光嗟蘭之茂與衆草爲伍於乎賢人兮女其予輔招隱〉

　〈詩曰天之生賢道蘊厥身糼學壯行致君澤民伊傳孔孟皆古君子孜孜行道未嘗忘世秦漢之衰以退爲賢〉

　〈絕類離倫豈非違天嗟哉若人于身奚補區區百年草木同腐予嗣　祖宗統臨萬邦求賢圖治宵旰皇皇羣〉

　〈才偕來布列在位道行身尊百世之貴緬彼山林豈無遐遺往而不來悠悠我思欶石枕流遠引高蹈雖逸其〉

　〈身而悖于道卷阿之詩梧桐鳳風爾其翻然予將爾揚〉

五月復開平凉府開城縣迭烈孫道路陝西西安諸府州

歲運糧餉赴甘州凉州山丹永昌諸衛皆經平凉府隆德

縣六盤山𧓃蜇嶺山澗陡絕人力艱難開城縣舊有迭烈

孫路黃河平坦直抵甘州諸衛近五百餘里洪武中官置

渡船平凉撥軍操濟人以爲便宜如舊開通之乃命布政

司給官錢造舟平凉鞏昌二府擇善水者操渡之

六月修各郡縣廣濟倉洪武閒凡府縣皆置東西南北各

倉以貯官穀設富民守之遇有災荒以貸貧民時有司忽

爲不急之務倉廒廢壞糓罰掩爲已有御史朱鑑以爲言

--

上令各郡縣修理儲集給貸以時仍命布按二司及廵按

御史廵察之○上賜羣臣御製祖德詩○上親製翰林院

銘

　〈其辭曰廷有司言目周則然後世襲用愈密而重策命所由講學所資機務之嚴于度于咨代有賢哲博文明〉

　〈識克勵翼之用光厥職咨爾儒臣朝夕左右必端乃志必愼乃守啟沃之言惟義與仁堯舜之道鄒孟以陳詠〉

　〈尙典實浮薄是戒謀議所屬出毖于外心存大公罔投于私昔人四禁汝惟勵之獻納論思以匡以益以匹前〉

　〈休欽哉無斁〉

七月　上燕閒閱內庫書畫得元趙孟頫所繪豳風圖因

賦長詩一章召翰林諸臣示之曰豳詩周公陳后稷公劉

王業之所由興民情早晚之宜以吿成王使知稼穡艱難

萬世人君皆當鑒此朕愛斯圖爲賦詩欲揭于便殿之壁

朝夕在目有所儆勵爾其書于圖之右○上謂侍臣曰朕

嘗歷田野採桑有蚕繰製帛累寸而後成疋亦甚勞苦因

出所賦織婦詞一篇以示之曰朕非好爲詞章昔眞西山

有言農桑衣食之本爲君當詔儒臣以農夫織女耕蚕勤

勞之狀作爲詩歌使人誦于前又繪爲圖揭于宫掖布于

戚里使皆知民食之艱衣食之所自朕所以賦此也○蘇

州知府況鍾言憲綱有云御史所至之處博訪諸司官吏

廉勤公謹者禮之薦之汙濫奸侫者威之紏之勸懲得體

人自畏服至于御史與在外官員相見禮儀及凡迎詔勑

